
Gauza ezaguna da: «politika» 
egiteko, funtsezkoa da he-
rriaren amnesia kontutan har-
tzea. 

Fazistek ongi dakite hau, 
eta horregatik saiatzen dira 
belaunaldi bat bederen ze-
hazki markatutako arauen bi-
detik jendea eskolatzen. Hu-
rrengo belaunak, oro har, ez baitu aurrekoaz 
ezer ere jakingo. 

Gurean ere berdin gertaru da. Are gertatzen 
ere. 

Telebistan ikusi dugunez, pankarta handi bat 
txalotu eta goraipatu dute Salburuan. Pankarta 
horretan hitz hau irakur zitekeen: Autodetermi-
nazioa. Mezua garbi zegoen: «PNVa A.D.aren 
alde dago». 

Zozoa ez den edonork daki, hala ere, 
A.D.aren aldeko prozesoa PNVak oztopatu 
duela behin eta berriz. Aski da azkeneko urte 
hauetako gertakari ezagun batzuk gogoraztea. 

Baina Arzalluzen beraren esanak berraipa-
tzea izan daiteke biderik laburrena. 

«Lanzarnos a programas nacionalistas y auto-
determinaciones está fuera de la realidad... no 
va a haber frentismo», deklaratu zion PNVko 
buruzagiak Charo Zarzalejos kazetariari 
1991ko urtarrillean. Eta are garbikiago: «He 
dicho, y lo digo convencido, que aquí lo que 
manda es la coyuntura». 

PNVren jokabideetan horixe da gakoa: «La 
coyuntura». Orain hauteskundeetan sartzen ari 
gara, eta boto abertzalea bildu behar da. Bes-
terik ez. Orain Auto-Determinazioa aipatu 
behar da. 

Errealismoaren izenean, beti bezala, eska-
bide abertzaleak berehala zokoratuko dituzte, 
eta españolismo errejionalista agertuko da 
gailen. 

Zinez: Alderdiaren kondaira eta bozketen 
emaitzak ikusita, nekez gaitzets daiteke gau-
chisten leloa: «Elections, piège à cons». 


